
Y DREFN I’W DILYN PAN FO CYMAL ÔL-FEDDIANNU AR EIDDO 

1. Os bwriedir gwerthu eiddo neu ei osod ar bridles, archwilir gweithredoedd yr eiddo gan gyfreithiwr yr Esgobaeth er mwyn gweld a oes cymal ôl-feddiannu mewn grym. 

2. Os oes cymal ôl-feddiannu mewn grym, gofynnir i’r hawlwr olrhain teitl i’r ôl-feddiannwr a chysylltu â Mr Anthony Jenkins o gwmni Ungoed Thomas & King. 

3. Bydd Mr Jenkins yn gallu cynghori:-

a)  A yw’r safle yn berthnasol i’r Ddeddf Safleoedd Ysgol ai peidio ac a yw’r cymal ôl-feddiannu yn dal mewn grym. 

b)  A yw’r hawlwr, yn ei farn ef, wedi sefydlu teitl i’r cymal ôl-feddiannu dan sylw. 

4.  Os bydd yr hawlwr yn bodloni Mr Jenkins parthed 3 uchod, cynigir dewis iddo a fydd naill ai’n caniatáu i’r Bwrdd, a hwythau’n Ymddiriedolwyr dan Ddeddf Hawliau Ôl-feddiannu 1987, werthu’r eiddo a derbyn yr elw net o’r gwerthiant wedi talu’r Dreth ar Enillion Cyfalaf a’r holl gostau; neu os yw’r hawlwr am dderbyn yr adeilad in specie, rhaid cyfrifo’r Dreth ar Enillion Cyfalaf a rhaid i’r hawlwr dalu’r dreth sy’n ddyledus i’r Bwrdd ynghyd â threuliau. Wedi derbyn tystiolaeth gan Gyllid y Wlad bod pob dyled o ran trethiant wedi ei thalu, gellir trosglwyddo gweithredoedd yr eiddo i’r hawlwr.

5. Rhaid tynnu’r holl gostau sy’n ymwneud â chytuno ar brisiant perthnasol, ffioedd Cyfrifwyr am drafod a chyfrifo’r dreth sy’n ddyledus a chostau cyfreithiol naill ai o’r enillion a geir o’r gwerthiant; neu gall yr hawlwr dalu’r costau cyn i’r safle gael ei drosglwyddo.

6. Petai hawlwr am wrthod yr hawl, byddai rhaid i’r Bwrdd fynd at y Comisynwyr Elusennau a chyflwyno Cynllun ar gyfer y safle sy’n unol â dymuniadau’r hawlwr. Dan amgylchiadau o’r fath, gan fod y Cynllun yn parhau’n Elusen yn ôl y gyfraith, ni chodid Treth ar Enillion Cyfalaf a gallai’r Bwrdd drosglwyddo’r safle’n ddilys i ymddiriedolwyr yr elusen newydd.

